
Oktyabr ayı üçün kiber və texnologiya 
xəbərləri 

 

 

Azərbaycan 

Dövlət şəbəkəsində bu ilin 3 rübü ərzində 709 milyondan çox 

zərərli keçid bloklanıb 

Dövlət qurumlarının informasiya təhlükəsizliyinin təmin edilməsi məqsədilə 

“AzstateNet” dövlət şəbəkəsində 2023-cü ilin 3 rübü ərzində 709 milyon 735 min 

zərərli keçid yeni nəsil mühafizə avadanlıqları vasitəsilə, 4 milyon 602 min 

zərərverici virus mərkəzləşdirilmiş antivirus sistemi vasitəsilə bloklanıb. 

Mənbə: xeberler.az 18 Oktyabr 2023 

Azərbaycanda ilk dəfə kibermüharibə yarışı keçirilib 

Azərbaycanda kiberhücumların simulyasiyası ilə ilk kiber müharibə yarışı keçirilib. 

İki gün ərzində 6 istiqamətdə xüsusi təlimlər keçirilib. Təlim nəticəsində 360 

nəfərin master-klasdan keçirilməsi nəzərdə tutulub. Bununla yanaşı tədbirdə 14-

ü dövlət, 27-si özəl olmaqla 41 şirkət iştirak edib. Tədbirdə iştirak üçün 1700 

nəfər qeydiyyatdan keçib. 

Mənbə: xeberler.az 24 Oktyabr 2023 

Azərbaycana kiberhücumların çoxu qonşu ölkələrdən təşkil 

olunur 

Bunu jurnalistlərə açıqlamasında Xüsusi Rabitə və İnformasiya Təhlükəsizliyi 

Dövlət Xidmətinin idarə rəisi deyib. O bildirib ki, aktivlik dönəminə uyğun olaraq, 

kiberhücumların hədəfi müxtəlif dövlət qurumlarının saytı olur. 

Mənbə: xeberler.az 26 Oktyabr 2023 

Kibertəhlükəsizlik İndeksində Azərbaycan 36 pillə yüksəlib 

Kibertəhlükəsizlik İndeksinin reytinq cədvəlində Azərbaycan Respublikası 36 pillə 

yüksələrək 86-cı yerdən 50-ci yerə kimi irəliləmişdir. Bu nəticə sözügedən reytinq 

cədvəlində Azərbaycanın hazıradək qazandığı ən yüksək mövqedir. 

Mənbə: az.trend.az 26 Oktyabr 2023 

Azərbaycanda Milli Kibermərkəzin qurulması istiqamətində 

işlər davam etdirilir 

Dövlət Təhlükəsizliyi Xidmətinin rəisi "Critical Infrastructure Defence Challenge 

2023" tədbirində çıxışı zamanı bildirib ki, Milli Kibermərkəzin qurulması 

istiqamətində işlər həyata keçirilir və kritik informasiya infrastrukturlarının 

təhlükəsizliyinin təmin edilməsi, eləcə də kibertəhdidlərə qarşı mübarizə işinin 

təşkili yönümündə tərəfdaş ölkələrin xüsusi xidmət orqanları və kibertəhdidlərə 

qarşı mübarizə sahəsində qabaqcıl texnologiya şirkətləri ilə əməkdaşlıq 

genişləndirilir. 

Mənbə: apa.az  26 Oktyabr 2023 

Qazaxıstan 

Qazaxıstan hər dəqiqə minlərlə DDoS hücumunu dəf edir 

Rəqəmsal İnkişaf Nazirliyi bildirib ki, 2023-cü ilin 9 ayı ərzində Qazaxıstanda 
dövlət qurumlarının və mühüm obyektlərin resurslarına 163 milyondan çox 
kiberhücum edilib. 

Mənbə: profit.kz 16 Oktyabr 2023 

Süni intellektdən istifadə edən kiber fırıldaqçılar, Tokayevin 

müraciət etdiyi görünən bir video hazırladılar 

Sosial şəbəkələrdə Qazaxıstan Respublikasının Prezidenti Kasım-Jomart 
Tokayevin qazaxıstanlıları İlon Maskın bu yaxınlarda yaratdığı investisiya 
platformasına sərmayə qoymağa çağırdığı iddia edilən video yayılır. Amma 
əslində bu, süni intellektdən istifadə edən fırıldaqçılar tərəfindən yaradılmış 
“deepfake” - dir. 

Mənbə: profit.kz 20 Oktyabr 2023 

Özbəkistan 

200 mindən çox Özbəkistan istifadəçisinin giriş parolları 

sızdırılıb 

200 mindən çox özbək istifadəçisinin şəxsi məlumatları internetə sızıb. Bildirilib 
ki, sızan məlumatlara OneID sisteminin, Dövlət Test Mərkəzinin, bir çox ictimai və 
təhsil təşkilatlarının, həmçinin axtarış və ödəniş sistemlərinin parolları daxildir. 
Kibertəhlükəsizlik Mərkəzi bunun istifadəçilər üçün kibertəhlükə yaratdığını qeyd 
edib və parolun qorunması ilə bağlı tövsiyələr verib. 

Mənbə: kun.uz               20 Oktyabr 2023 

Qırğızıstan 

Qırğızıstan Respublikası və ATƏT səhiyyə və təhsildə 

kibertəhlükəsizliyi inkişaf etdirmək üçün birgə işləyib 

Qırğızıstan Respublikasının Nazirlər Kabineti yanında Fərdi Məlumatların 
Mühafizəsi üzrə Dövlət Agentliyi iştirakçıların mühüm məlumat təhlükəsizliyi 
prinsipləri və metodları üzrə səriştələrini artırmaq məqsədilə kibertəhlükəsizliyin 
gücləndirilməsi, fərdi məlumatların qorunması və səhiyyə və təhsil sahəsində 
kibertəhlükəsizlik haqqında məlumatlılığın artırılmasına yönəlmiş iki günlük təlim 
proqramı keçirmək üçün ATƏT-in Bişkekdəki Proqram Ofisi ilə birgə işləyib.  

Mənbə: osce.org               27 Oktyabr 2023 

